SEWENDE BRIEF
IGNATIUS AAN POLUKARPOS

Ignatius, oftewel Theoforus, aan Polukarpos die opsiener van die gemeente van die mense van Smirna – of eerder:  wat as Opsiener het God die Vader en die Here Jesus Christus – hartlike groete!

1.
Terwyl ek jou gesindheid ontvang wat in God gevestig is soos 
‘n onbeweeglike rots, is ek baie bly dat ek in staat was om jou 
vlekkelose aangesig te sien
, waarvoor ek my verheug in God.

2.
Ek versterk jou in die genade waarmee jy bekleed is, om 
moedig
 te wees op jou pad, en almal aan te spoor sodat hulle 
gered word.  Regverdig jou amp
 met uiterste
 sorg, sowel 
liggaamlik as geestelik.  Waak oor die eenheid, waarbo niks 
beters is nie.  Versorg almal, soos die Here ook jou versorg.  
Wees geduldig met almal in liefde, soos jy ook doen.

3.
Wees ywerig met onophoudelike gebede.  Bid vir meer wys-


heid as wat jy het.  Waak terwyl jy ‘n wakker
 gees verkry 
het.  
Spreek met elkeen individueel volgens dieselfde aard as 
God.  Verduur die siektes van almal soos ‘n volmaakte atleet.  
Waar die arbeid meer is, is die wins groot.

1.
As jy goeie dissipels liefhet, is dit geen voordeel vir jou nie.  
Onderwerp eerder die meer onvrugbares in sagtheid.  Nie alle 
wonde
 word met dieselfde pleister behandel nie.  Stuit 
verbittering met stroppe.

2.
Word verstandig soos ‘n slang in alles en onskuldig tot in 


ewigheid soos ‘n duif.  Daarom bestaan
 jy liggaamlik en 

geestelik, sodat jy die sigbare dinge voor jou aangesig kan


vertroetel
.  Maar bid sodat die onsienlike dinge aan jou ge-
openbaar word, sodat jy niks mag kortkom nie en jy aan 


elke gawe oorvloedig mag hê.

3.
Die tyd smeek jou om na God te streef soos stuurmanne na


winde, en soos een wat deur ‘n storm geteister word, na ‘n 


hawe.  Wees nugter as God se atlete – die gawe is onsterf-


likheid en ewige lewe, waarvan ook jy oortuig is.  In alle


dinge is my lewe in ruil vir joune, ook my bande, wat jy be-


min het.

1.
Laat diè wat valslik geloofwaardig is, en dwaalleer verkondig,


jou nie verstom nie.  Staan vas soos ‘n gesmede aambeeld.


Lyding en oorwinning is eie aan ‘n groot atleet.  Maar ons be-


hoort eerder ter wille van God alle dinge te verduur, sodat Hy


ons ook bewaar.

2.
Word meer toegewyd as wat jy is.  Neem die tye waar.  Ver-


wag Hom wat bo die tyd is, wat tydloos is, wat onsienlik is, 


wat ter wille van ons sienlik (geword het), wat onaantasbaar


is, wat sonder lyding is, wat ter wille van ons gely het, wat op


elke manier ter wille van ons volhard het.

1.
Moenie weduwees verwaarloos nie:  wees jy saam met die


Here hulle versorger
.  Laat niks gebeur sonder jou medewete


nie, en doen jyself niks sonder God nie – wat jy inderdaad nie


doen nie.  Staan vas!

2.
Laat die vergaderings veelvuldiger wees.  Soek almal op die


naam
.

3.
Wees nie hoogmoedig oor slawe en slavinne nie.  Maar moet 


ook nie laat hulle opgeblase word nie, maar laat hulle eerder


tot eer van God slawe wees, sodat hulle ‘n beter vryheid van 


God ontvang.  Laat hulle nie begeer om op gemeente koste


vrygelaat te word nie, sodat hulle nie bevind word as slawe 


van begeerte nie.

1.
Vlug vir die slegte tegnieke, maar preek eerder daarteen
.

Spreek met my susters, dat hulle die Here liefhet, en dat hulle

hulle eggenote met liggaam en gees dien.  Berig ook net so 


aan my broers in die Naam van Jesus Christus, dat hulle hulle


eggenotes moet liefhê soos die Here die kerk.

2.
As iemand in staat is om in heiligheid te bly tot eer van die


liggaam vandie Here, sonder om groot te praat – laat hom 


bly!  As hy grootpraat, is hy vernietig.  En as hy bekend ge-


maak is, behalwe aan die opsiener, is hy tot niet.  Maar dis


betaamlik vir die mans wat trou en die vrouens wat trou, om


met die medewete van die opsiener te trou
, sodat die huwe-

lik volgens die Here mag wees en nie volgens begeerte nie.


Laat alle dinge wees tot eer van God.

1.
Gee aandag aan die opsiener, sodat God ook aan julle aandag


bestee.  Ek is in die dood ‘n voorbeeld van diè wat onderwerp


is aan die opsiener, ouderlinge en diakens.  En mag dit be-
skore wees dat my deel met hulle het in God.  Werk saam 


met mekaar, stry saam, hardloop saam, ly saam, sterf 


saam
, staan saam op as God se huisbestuurders en deel-


genote en dienaars.

2.
Behaag Hom vir Wie julle stry, van wie julle die soldy 
ontvang.  Laat niemand van julle ‘n verlater
 bevind word 


nie.  Laat julle doop bly as ‘n wapen, die geloof as ‘n helm,


die liefde as ‘n spies, die volharding as ‘n volle wapenrus-


ting.  Laat julle werke deposito’s
 wees, sodat julle die 


verskuldigde
 terugbetalings
 ontvang.  Wees dus lank-


moedig met mekaar in sagtheid, omdat God met julle is.

Mag ek my altyd oor julle verheug.

1.
Aangesien die kerk in Antiochië in Sirië vrede het, soos dit aan 


my verduidelik is, deur julle voorbidding, is ek ook bemoedig


deur die feit dat God bo kommer verhewe is
, as ek net deur


my lyidng God mag ontmoet, en in die opstanding julle 
dissipel bevind word.

2.
Jy behoort dus, Polukarpos, die mees geseënde deur God, ‘n


Godpassende vergadering byeen te roep en iemand te ver-
kies, wat God se hardloper
 genoem kan word.  Laat hy 

goedgevind word om na Sirië te gaan en julle vasberade


liefde tot roem van God verheerlik.

3.
‘n Christen het nie mag uit homself nie, maar hy wy hom aan


God.  Hierdie is die werk van God en van julle wanneer julle


dit in ooreenstemming bring.  Want ek glo in die genade, dat


julle gereed is om goeie dade te doen
 wat by God pas.  Om-


dat ek julle inspanning tot die waarheid ken, bemoedig ek 


julle met ‘n paar woorde.

1.
Aangesien ek nie in staat is om aan al die gemeentes te skryf 
nie, vanweë my skielike vaart van Troas af na Neapolis, soos 
die wil van God
 beveel, sal jy skryf aan die kerke vorentoe, 
omdat jy die bedoeling van God begryp, sodat hulle ook 
dieselfde sal doen, (vir sommiges wat kan, om boodskappers 
te stuur en andere deur briewe te stuur, en andere deur 
briewe te stuur
 deur diè wat deur jou gestuur is, sodat julle 
verheerlik word deur ‘n ewige daad), soos wat jy waardig is.

2.
Ek groet almal by name en die vrou
 van Epitropos met haar 
en haar kinders se hele huis.  Ek groet my geliefde Attalos.  
Ek groet hom wat waardig sal wees om na Sirië te gaan.  
Genade sal met hom wees deur alles en met Polukarpos wat 
hom stuur.

3.
Ek bid dat julle gegroet mag wees – julle wat altyd in ons God 
Jesus Christus is.  Mag julle in Hom bly in die eenheid en 
bewaring van God.  Ek groet Alkê, die dierbare naam vir my.  
Vaarwel in die Here.
� Letterlik:  dat ek waardig geag was aan jou vlekkelose aangesig.  Die bedoeling is egter duidelik, nl. 


  dat Ignatius Polukarpos ontmoet het.  Dit word weergegee met die spreekwyse dat hy “waardig was  


  aan sy aangesig”.


� προσθειναι


� τορον


� εν παση


� ακοιμητον – nie aan die slaap


� In Grieks staan:  nie elke wond


� ει


� κολακευω:  vlei, verlei


� φροντιστης 


� Soek elkeen individueel op


� απο του κοινου


� Maar maak eerder ‘n preek daarteen


� την ενωσιν ποιεισθαι


� σογκοιμασθε


� δεσερτωρ = Latyn “deserter”


� δεοισιια = Latyn “deposita”


� αξια


� ακκεπτα = Latyn “accepta”


� 


� θεοδρομος 


� εις ευποιιαν θεω ανηκουσαν - tot


� God word by το θελημα veronderstel.


� “te stuur” ontbreek, maar word veronderstel


� την του Επιιτροπου ...

